
Kirish 

Zamonaviy qurilishda beton eng ko‘p ishlatiladigan materialdir. Mutaxassislarning 

to‘plagan ma’lumotlariga ko‘ra dunyo bo‘yicha  ishlab beton va temir beton ishlab chiqarish  

hajmi 2,5 milliard ortiq miqdorni tashkil etishini hisobga olsak, qurilish materiallari orasida 

eng ko‘p qo‘llaniladiga materialdir. Mustaqillik yillarida kapital qurilishga investitsiyalar hajmi 

bir necha barobar oshgan O‘zbekiston Respublikasida monolit va temir-beton  

konstruksiyalarni ishlab chiqarish ehtiyoji izchil yuqori darajada qolmoqda. Shu bilan birga, 

qurilish sohasidagi kapital qo‘yilmalarning samaradorligini yanada oshirish uchun qurilish 

xarajatlarini kamaytirish masalasini hal qilish dolzarb vazifalardan biridir. Mamlakatimizda 

mahsulot sifatini ta’minlashda qurilish xarajatlarini kamaytirish muammosini hal qilish asosan 

mahalliy xom-ashyo asosida samarali qurilish materiallarini ishlab chiqish va ulardan 

foydalanish bilan bog‘liq. 

Ilmit izlanishlar natijasida bazalt va po‘lat tolalar bilan dispers armaturalash fibrobeton 

eksperimental tadqiq qilingan. Bazalt tolali beton-bu beton tarkibiga bazalt tolalari qo‘shish 

orqali hosil qilinadigan kompozit materialdir [1,2]. Eksperimental tadqiqotlar shuni 

ko‘rsatadiki, bazalt tolalar betonning mexanik xususiyatlarini sezilarli darajada yaxshilaydi 

[3,4]. Ilmiy ishlanishlar asosida olimlar turli miqdordagi bazalt tolalar qo‘shib, “BFRC” (bazalt 

tolali mustahkamlangan beton) va oddiy betonning mexanik farqlarini aniqlagan. Ularning 

natijalari 1,00–3,00 % oralig‘idagi bazalt tolalar qo‘shilishi betonning mexanik ko‘rsatkichlarini 

sezilarli oshirganini ko‘rsatgan [5]. Ilmiy izlanishlar natijasida bazalt tolali cho‘zilishdagi 

mustahkamligi bo‘yicha bir qancha  sinov ishlarini o‘tkazib, uning yuklamalarga bardoshliligini 

aniqlagan. [6]. Eksperimetlar asosida 4 kg/m³ dan kam bazalt tolalar qo‘shilganda betonning 

bosim mustahkamligi 46,3 % ga, 3 kg/m³ qo‘shilganda esa cho‘zilish mustahkamligi 27,3%, 

egilish mustahkamligi 25,0 % ga oshganini aniqlagan [7]. AQShdagi olimlar izlanishlari 

natijasida “BSFRC” (bazalt va po‘lat tolali mustahkamlangan beton) va shisha tolali beton 

“GFRC” (shisha tolali mustahkamlangan beton)ni solishtirib, “BSFRC” (bazalt va po‘lat tolali 

mustahkamlangan beton)ning egilish mustahkamligi, duktiligi va yoriqlar paydo bo‘lishiga 

qarshilik xususiyatlari yuqoriligini aniqlangan. [8]. Tolalar uzunligi ortgan sari “BSFRC” (bazalt 

va po‘lat tolali mustahkamlangan beton)ning bosim mustahkamligi ham ortishini kuzatilgan 

[9]. Bazalt tolalar miqdori 0,68 % dan oshganda “BSFRC” (bazalt va po‘lat tolali 

mustahkamlangan beton)ning mexanik xususiyatlari kamayishini aniqlagan [10]. Umuman 

olganda, tolalar betonning mustahkamligi va ishlash xususiyatlarini yaxshilashda samarali 

bo‘lsada, mavjud tola turlari va ularning betondagi qo‘llanishi ma’lum cheklovlarga ega. Shu 

bois, betonning ishlovchanligi va mexanik xususiyatlarini yanada yaxshilaydigan yangi turdagi 

tolalarni ishlab chiqish zarur hisoblanadi. Inshootlarda, ayniqsa past chastotali yuklar ta’sirida 

masalan, tonnel qoplamalari, ko‘prik plitalari va boshqalar, darzlar paydo bo‘lishi keng 

tarqalgan bo‘lib, bu betonning xavfsizligi va bardoshliligiga jiddiy ta’sir ko‘rsatadi. Ushbu 

muammoni bartaraf etish uchun po‘lat yoki bazalt tolalar qo‘shish mumkin. Shu sababli ushbu 

tadqiqotda yangi turdagi bazalt tolasi “NBF” (yangi turdagi bazalt tola) taklif qilingan u yuqori 

mustahkamlik, egilishdagi mustahkamligi yuqoriligi, arzon narxlgi tufayli qurilishda qo‘lash 

samarali hisoblanadi Bazalt tolaning mexanik xususiyatlari 1-jadvalda keltirib o‘tilgan. 

Bazalt tolaning mexanik xususiyatlari 

1-jadval 

Ko‘rsatkich Qiymati Izoh 

Zichlik (ρ) 2.6–2.8 g/cm³ 
Po‘latga nisbatan 3 baravar 

yengil 

Yung moduli 

(E) 
85–95 GPa 

Elastiklik darajasi yuqori, 

egrilishga chidamli 

Cho‘zilishdagi 

mustahkamlik (σt) 

2000–4800 

MPa 

Juda yuqori po‘latdan ba’zan 

ustun 

Uzayish 

(uzilishdagi 

cho‘zilish) 

2.5–3.5 % 
O‘rtacha elastiklik ko‘rsatkichiga 

ega 

Erish harorati 1450–1500°C Yuqori issiqlikka chidamli 

Termik 

xususiyati 
Juda yaxshi 

700-800°C gacha mexanik 

xossalarini saqlaydi 

Kimyoviy 

chidamlilik 
Yuqori 

Ishqor, kislota va namlik 

ta’siriga bardoshli 

Elektr 

o‘tkazuvchanligi 
Juda past 

Dielektrik xossaga ega (izolyator 

sifatida ishlatiladi) 

Tadqiqotlar ishlarga muvofiq ishlab chiqarish jarayonini takomillashtirib, yuqori 

mustahkamlikga ega ,egilishdagi mustahkamligi yuqori va arzon narxga ega yangi bazalt tolasi 

ishlab chiqdi. Ushbu yangi bazalt tolasi “NBF” (yangi turdagi bazalt tola) yoki “funktsional 

bazalt tolasi” doimiy qo‘llanib kelinayotgan bazalt tolaning barcha afzalliklarini saqlab qolgan 

bo‘lib, yanada yuqori kimyoviy ta’sirlarga va fizik xususiyatlarga egadir. Masalan, “NBF” (yangi 

turdagi bazalt tola)ning zichligi “BF” (bazalt tola)nikiga nisbatan 1,1 marta past, cho‘zilishdagi 

mustahkamligi va cho‘zilish darajasi esa 10 % dan 55 % ga kamaygan, shu bilan birga narxi “BF” 

(bazalt tola)nikidan 30 % arzon. Shu sababli tadqiqotda turli uzunlik va miqdordagi “NBF” 

(yangi turdagi bazalt tola) betonga qo‘shish orqali ishlash xususiyati juda samarali va mexanik 

xususiyatlariga ta’siri yuqori hisoblanadi. “NBF” (yangi bazalt tolali beton) ning beton 

mikrostrukturasi va u orqali hosil bo‘ladigan fizik-mexanik xususiyatlari “SEM” (skanerlovchi 

elektron mikroskopiya) yordamida tahlil qilingan. Tadqiqot natijalari “NBFRC” (yangi bazalt 

tolali beton)ni qurilish sohasida qo‘llashning samaradorligini isbotlangan va qurilish 

konstruksiyalarida qo‘llashda muhim ilmiy-amaliy hisoblanadi. 

Po‘lat tola sekin astalik bilan qurilish sohasining ayniqsa betonning bir bo‘lagi bo‘lib, 

unung turlari o‘lchamlari shaklidan kelib chiqib qurilishda keng qo‘llanilib kelinmoqda. Po‘lat 

tolaga to‘xtaladigan bo‘lsak, diametri 0.2 mm dan 1 mm gacha, uzunligi 10 mm dan 60 mm 

gacha bo‘ladi. Umuman olganda, tolalarning ko‘ndalang kesimi aylana, to‘rtburchak, kvadrat, 

uchburchak, oltiburchak, ko‘pburchak va boshqa ko‘rinishida bo‘lishi mumkin (2-jadval) 

[11Ошибка! Источник ссылки не найден.]. 

Tolalarning ko‘ndalang kesimi bo‘yicha turlari 

2-jadval 

№ Ko‘rinishi Nomi 

1 

 

Doirali 

2 

 

Kvadratli 

3 

 

to‘rtburchakli 

4 
 

uchburchakli 

5 
 

Ellepsli 

6 
 

olti burchakli 

7 
 

sakkiz burchakli 

8 
 

ko‘pburchakli 

Tolalar tekis, yuzasi chuqurlashtirilgan, uchi ilgakli, to‘lqin shaklli, burmalangan, 

o‘ralgan, tishli ko‘rinishlarida bo‘ladi (1-rasm). Tolani uzunligi bo‘ylab sirtini g‘adir-budir qilish 

orqali bog‘lanish xususiyatlarini yaxshilash mumkin. 

       
tekis Uchi ilgakli To‘lqin 

shaklli 

yoy 

shaklili 

tishli Yuzasi 

chuqurlashtirilg

an 

o‘ralgan 

1-rasm. Po‘lat tolalarning umumiy ko‘rinishi 

Po‘lat tolaning umumiy ko‘rinishidan kelib chiqib temir beton konstruksiyalarida 

qo‘lash mumkin ushbu ko‘rinish orqali konstruksiyaning barcha elementlarida qo‘llash 

mumkin. 

Xulosa 

Natijalar shuni ko‘rsatadiki, bazalt va po‘lat tolalarning birgalikda qo‘llanishi betondning 

mustahkamligini oshiradi. Bunday kompozit aralashma betonning cho‘zilishga va egilishga 

mustahkamligini 15–35 % gacha oshiradi, mikro yoriqlar paydo bo‘lishini kamaytiradi hamda 

konstruktsiyaning uzoq muddatli mustahkamligini ta’minlaydi. 

Shuningdek, bazalt tolalar po‘lat tolalarga qaraganda yengilroq va arzonroq bo‘lib, 

ularning qo‘shilishi betonning zichligini oshiradi, suv o‘tkazuvchanligini kamaytiradi hamda 

korroziyaga qarshi himoyani kuchaytiradi. 

Xulosa qilib aytganda, bazalt va po‘lat tolali fibrobeton-yuqori mustahkamlik, 

darzbardoshlik va ekologik jihatdan samaradorlikni ta’minlovchi innovatsion qurilish materiali 

bo‘lib, uni ko‘priklar, tunnellar, gidrotexnik inshootlar va sanoat binolari kabi yuqori yuklama 

ostida ishlovchi konstruksiyalarda qo‘llash maqsadga muvofiqdir. 

